
SUMARIO:

ORDE do __ de __ de 2026 pola que se establecen as bases reguladoras e se convocan os

Premios Extraordinarios de Educacion Secundaria Obrigatoria ao Rendemento Académico

correspondentes ao curso 2025/26 (cédigo de procedemento ED311D).

TEXTO:

A Lei organica 2/2006, do 3 de maio, de educacion, modificada pola Lei organica 3/2020, do
29 de decembro, determina que o sistema educativo se orientara, entre outros fins, a
consecucion do pleno desenvolvemento da personalidade e das capacidades do alumnado, a
educacién na responsabilidade individual e no mérito e esforzo persoal e ao desenvolvemento
da capacidade do alumnado para regular a sua propia aprendizaxe, confiar nas suas aptitudes
e coflecementos, asi como para desenvolver a creatividade, a iniciativa persoal e o espirito

emprendedor.

A Orde ECD/1611/2015 do Ministerio de Educacioén, Cultura e Deporte, do 29 de xullo (BOE
num. 183, do 1 de agosto), pola que se crean e regulan os Premios Nacionais ao Rendemento
Académico do alumnado de Educaciéon Secundaria Obrigatoria e de Ensinanzas Artisticas
Profesionais nos ambitos de Musica, Danza e Artes Plasticas e Desefo, establece que podera
optar aos Premios Nacionais de Educacion Secundaria Obrigatoria o alumnado que obtivese

previamente o Premio Extraordinario de Educacién Secundaria Obrigatoria no ambito da
comunidade auténoma en que finalizase as ditas ensinanzas, fose seleccionado pola sua
Administraciéon educativa para participar nos premios nacionais e cumpra os demais requisitos

establecidos na citada orde.

A Conselleria de Educacion, Ciencia, Universidades e Formaciéon Profesional, consciente da
importancia de recofiecer e valorar publicamente os méritos excepcionais baseados no esforzo
e no traballo do alumnado que cursou cun excelente resultado académico a educacion
secundaria obrigatoria na Comunidade Auténoma de Galicia, convoca o0s Premios

Extraordinarios de Educacion Secundaria Obrigatoria ao Rendemento Académico.

En consonancia co anterior, en exercicio das competencias atribuidas no Decreto 138/2024,
do 20 de maio, polo que se establece a estrutura organica da Conselleria de Educacion,
Ciencia, Universidades e Formacion Profesional, a proposta da Direccion Xeral de Ordenacién
e Innovacién Educativa, de conformidade co establecido no artigo 6 da citada Orde
ECD/1611/2015, e de acordo co disposto na Lei 9/2007, do 13 de xufio, de subvencions de
Galicia, e no Decreto 11/2009, do 8 de xaneiro, polo que se aproba o regulamento da Lei
9/2007, do 13 de xufio, de subvenciéns de Galicia (DOG num. 20, do 29 de xaneiro).

DISPONO:
TiTULO PRELIMINAR
Disposicions xerais

Artigo 1. Obxecto

1. O obxecto desta orde é establecer as bases reguladoras e convocar na Comunidade
Auténoma de Galicia, en réxime de concorrencia competitiva, os Premios Extraordinarios de
Educacion Secundaria Obrigatoria ao Rendemento Académico (codigo de procedemento
ED311D) correspondentes ao curso 2025/26 para o alumnado que finalizase os estudos de
educacién secundaria obrigatoria neste curso nun centro docente da Comunidade Auténoma

de Galicia, e cumpra os requisitos establecidos nesta orde.

2. Afinalidade destes premios € a de recofiecer e valorar os méritos excepcionais baseados

no esforzo e no traballo do alumnado que cursou cun excelente resultado académico a etapa

de educacion secundaria obrigatoria na Comunidade Auténoma de Galicia. Para dar
cumprimento a tal fin créase a proba dos Premios Extraordinarios de Educacion Secundaria

Obrigatoria ao Rendemento Académico, en adiante proba PEE.
Artigo 2. Numero, orzamento e caracteristicas dos premios
1. Poderanse conceder ata un maximo de 20 premios extraordinarios.

2. A dotacion para os premios sera de 20.000 € con cargo a aplicacion orzamentaria
07.03.423A.480.1 da conselleria que convoca, dos orzamentos do ano 2026, que se
distribuiran entre as persoas premiadas na mesma contia, e que non podera exceder os
1.000 € por premio. A concesion das axudas reguladas nesta orde tera como limite global o

crédito asignado para este fin.

3. O alumnado que obtefia un dos Premios Extraordinarios de Educacién Secundaria
Obrigatoria ao Rendemento Académico percibira a dotacién econdmica, de cumprir os
requisitos establecidos no artigo 22 desta orde, e ademais recibira un diploma acreditativo do
mesmo. A distincion de obter premio extraordinario farase constar nas certificacions

académicas que se emitan.

4. Estes premios son compatibles con outros premios, bolsas e axudas para a mesma

finalidade calquera que sexa a sUa natureza ou entidade que os conceda.

5. As persoas que obtefan Premio Extraordinario de Educacion Secundaria Obrigatoria ao
Rendemento Académico poderan concorrer, logo de solicitude, aos correspondentes Premios

Nacionais de Educacién Secundaria Obrigatoria.

6. A contia do Premios Extraordinario de Educacién Secundaria Obrigatoria ao Rendemento
Académico ten a consideracion de subvencion, de acordo co artigo 2 da Lei 9/2007, do 13 de
xufio, de subvencions de Galicia (DOG num. 20, do 29 de xaneiro). Actualmente, e para efectos
fiscais, a contia do premio extraordinario ten a consideracion de rendemento de traballo e, polo

tanto, estara suxeito as retencions que legalmente correspondan.

Artigo 3. Caracteristicas do procedemento de solicitude dos premios

O procedemento de solicitude para optar aos Premios Extraordinarios de Educacién
Secundaria Obrigatoria ao Rendemento Académico tera duas fases diferenciadas, con

solicitudes diferentes para cada unha delas:

1. Na primeira fase, todo o alumnado que cumpra os requisitos establecidos no artigo 4
desta orde e que desexe optar aos premios debera solicitar primeiramente a matricula na proba
PEE. A dita proba ten un proceso de solicitude de participacion propio. Isto é, ten uns
requisitos, modelo de solicitude e prazos especificos, € a sua tramitacion podera ser

formalizada directamente polo alumnado interesado nos propios centros educativos.

2. Na segunda fase, unha vez publicadas as cualificaciéns definitivas na proba PEE, o
alumnado que cumpra os requisitos establecidos no artigo 13 desta orde debera formalizar
unha solicitude para optar a subvencion dos Premios Extraordinarios de Educacion Secundaria
Obrigatoria ao Rendemento Académico na forma, lugar e prazo indicados no artigo 14 desta

orde.
CAPITULO |

Proba dos Premios Extraordinarios de Educacién Secundaria Obrigatoria ao

Rendemento Académico
Artigo 4. Requisitos para a matricula na proba PEE
Podera presentarse a proba PEE o alumnado que cumpra o seguinte requisito:
a) Estar cursando ou ter cursado durante o ano académico 2025/26 cuarto curso de

educacién secundaria obrigatoria no réxime ordinario en calquera dos centros docentes da

Comunidade Autdbnoma de Galicia, seguindo o curriculo oficial vixente nela.

O requisito relacionado neste artigo debera posuirse no dia en que remate o prazo de

presentacion de solicitudes.
Artigo 5. Forma, lugar e prazo de matricula na proba PEE

1. O alumnado que reuna o requisito establecido no artigo 4 da presente orde e desexe optar
aos Premios Extraordinarios de Educacion Secundaria Obrigatoria ao Rendemento Académico

debera formalizar a sua matricula na proba PEE no xeito que se indica a seguir:

a) O alumnado formalizara a sta matricula na proba PEE empregando o anexo | que se xunta a

esta orde.

b) O alumnado indicara no anexo | os seus datos persoais e os do centro educativo, tamén

indicara a lingua estranxeira cursada como primeira lingua e a opcion de matematicas cursada:
- Matematicas A
- Matematicas B

c) Asi mesmo, o alumnado que tena recofecida a exencion de avaliacion na materia de
Lingua Galega e Literatura en 4° curso de ESO podera solicitar a través do anexo | a exencion

da realizacion do exercicio de Lingua Galega e Literatura da proba PEE.

d) O alumnado con necesidades especificas de apoio educativo no 4° curso de ESO podera
solicitar a través do anexo | a valoracién de medidas de adaptacién de tempos e/ou medios
para a realizacion da proba. Xuntara unha peticién concreta de adaptaciéon e o informe
psicopedagoxico emitido polo Departamento de Orientaciéon do centro educativo onde cursara
4° curso de ESO que acredite a condicion de necesidades especificas de apoio educativo nese

curso.

e) O alumnado, os seus representantes legais ou, no caso de menores de idade, a sUa nai, o
seu pai ou persoas titoras legais, presentara a sua solicitude de matricula na Secretaria do

centro en que superase ou estea cursando 4° curso de ESO.

f) O alumnado presentara a sua solicitude de matricula no prazo de cinco (5) dias habiles

contados desde o dia seguinte a publicacion desta orde.

g) Para resolver as dubidas relacionadas co procedemento de matricula, as persoas

interesadas poderan facer as suas consultas no enderezo electronico premios@edu.xunta.gal.
Artigo 6. Procedemento nos centros educativos en relacion coa matricula na proba PEE

1. Os centros educativos de educacion secundaria tramitaran as solicitudes do seu
alumnado que se presenten en tempo e forma para participar na proba PEE. Asi mesmo,
entregaran ao alumnado unha copia desta solicitude cunha dilixencia, asinada pola persoa
secretaria do centro, onde conste a data de presentacion, a modo de xustificante de

presentacion da dita solicitude.

2. A informacion proporcionada nas solicitudes sera trasladada con celeridade pola persoa
secretaria do centro educativo a aplicacion informatica <<Avalia>>
(https://www.edu.xunta.gal/avalia), segundo as instrucions técnicas que proporcione a Direccion

Xeral de Ordenacion e Innovacién Educativa.

3. As solicitudes de participacién na proba PEE que non sexa posible trasladar a aplicacion
informatica <<Avalia>> (https://www.edu.xunta.gal/avalia) e todas as que indiquen exencion de
avaliacion de Lingua Galega e Literatura de 4° curso de ESO e/ou solicitude de valoracion de
medidas de adaptacion por necesidades especificas de apoio educativo seran escaneadas e
enviadas pola persoa secretaria do centro educativo ao enderezo de correo electronico
premios@edu.xunta.gal de xeito inmediato. Todas as solicitudes fisicas de matricula na proba
PEE quedaran depositadas nos centros educativos a disposicion do Servizo de Avaliacion do

Sistema Educativo durante un ano completo.

4. Os centros docentes dependentes da Conselleria de Educacion, Ciencia, Universidades e
Formacién Profesional en que esta o expediente académico do alumnado de centros privados
enviaran a certificacion académica, asinada pola persoa secretaria co visto e prace da persoa
directora, de educacion secundaria obrigatoria do alumnado que non tefia todo o seu expediente
académico recollido na base de datos da aplicacion XADE, na que se reflicta a cualificacion final a
que se refire a disposicion adicional segunda do Decreto 156/2022, do 15 de setembro, polo que
se establecen a ordenacién e o curriculo da educaciéon secundaria obrigatoria na Comunidade
Auténoma de Galicia, sen computar as cualificacions das ensinanzas de Relixién e do Proxecto
Competencial. Esta certificacion enviarase ao enderezo de correo electronico

premios@edu.xunta.gal.

Artigo 7. Relacién provisional e definitiva de alumnado matriculado na proba PEE

1. O Servizo de Avaliacion do Sistema Educativo, rematado o prazo de matricula e tras
examinar as solicitudes de matricula trasladadas a aplicacién Avalia e as recibidas por correo
electronico dos centros educativos, xunto coa documentacion presentada polas persoas
solicitantes, expora a relacién provisional de solicitudes de matricula admitidas e excluidas e os
motivos de exclusion, no portal educativo (https://www.edu.xunta.gal) e na paxina de inicio da

aplicacién informatica <<PremiosEdu>> (https://www.edu.xunta.gal/premiosedu).

2. O alumnado dispora dun prazo de correccion de erros materiais na matricula de tres (3)
dias habiles, contados desde o dia seguinte ao da publicacion das relacidons provisionais de
solicitudes de matricula admitidas e excluidas. Durante ese prazo poderan emendar erros e a
falta de documentacion, presentando unha reclamacion (anexo Il) no centro educativo de
referencia. O centro educativo dirixird a reclamacion ao Servizo de Avaliacion do Sistema
Educativo ao enderezo de correo electrénico premios@edu.xunta.gal e entregara unha copia
da dita reclamacion a/ao alumna/o cunha dilixencia, asinada pola persoa secretaria do centro,
onde conste a data de presentacion, a modo de xustificante de presentacion da dita

reclamacion.

Transcorrido este prazo sen que se emenden os erros ou se achegue a documentacién

preceptiva, considerarase que a persoa interesada desiste da sua peticion.

O Servizo de Avaliacién do Sistema Educativo publicara a relacion definitiva de alumnado
admitido e excluido da matricula no portal educativo (https://www.edu.xunta.gal) e na paxina de

inicio da aplicacién informatica <<PremiosEdu>> (https://www.edu.xunta.gal/premiosedu).

As reclamacions entenderanse resoltas e notificadas coa publicacion da relacion definitiva de

alumnado admitido e excluido da matricula.
Artigo 8. Caracteristicas da proba PEE

1. A proba PEE sera presencial, en convocatoria Unica en todo o territorio da Comunidade
Auténoma de Galicia, e realizarase de forma simultdnea nas distintas sedes que estableza a

Direccion Xeral de Ordenacion e Innovacion Educativa.

2. Sera admitido a proba PEE, condicionalmente, o alumnado que na data da sua

realizacion estivese pendente de resolucion de emenda da solicitude de matricula.

3. O alumnado matriculado debera realizar a proba PEE, con caracter xeral, na sede que lle
corresponda segundo o centro educativo en que se atope o seu expediente académico. A
Direccion Xeral de Ordenacion e Innovacion Educativa podera autorizar cambios de sede por
causas debidamente xustificadas, logo de solicitude da persoa interesada. A relacion das
distintas sedes e a listaxe de centros educativos asignados a cada unha delas publicarase no
portal educativo (https://www.edu.xunta.gal) e na paxina de inicio da aplicacién informatica

<<PremiosEdu>> (https://www.edu.xunta.gal/premiosedu).

4. Para a realizaciéon da proba PEE, o alumnado matriculado acreditara a sua identidade co

DNI, pasaporte, NIE ou calquera outro documento recofecido en dereito.

5. O alumnado matriculado con necesidades especificas de apoio educativo debera facer
constar a dita circunstancia na solicitude para que se poidan valorar as medidas de adaptacion
que se consideren necesarias e debera achegar a documentacion que acredite tal condicion,
tal como se especifica no artigo 5 desta orde. Con caracter xeral as medidas que se
contemplan son: ampliacién de tempo, adaptacions de formato e criterios de correccion
especificos segundo o protocolo para intervencidon psicoeducativa da dislexia e outras

dificultades especificas de aprendizaxe da Xunta de Galicia.

Artigo 9. Estrutura da proba PEE
1. A proba PEE estruturarase en duas partes:

a) A primeira parte constara de diversas cuestions referidas as seguintes materias de cuarto
curso: Lingua Galega e Literatura, Lingua Castela e Literatura, e Lingua Estranxeira cursada
como primeira lingua, agas no caso de alumnado con exencion en Lingua Galega e Literatura,
que quedara exento da realizacion da correspondente parte da proba, sempre e cando a dita

exencion se acredite documentalmente.

b) Na segunda parte o alumnado dara resposta a diversas cuestions tedricas e/ou practicas,

de duas materias do curriculo de cuarto curso:
- Matematicas A ou Matematicas B, segundo o cursado pola/o alumna/o.
- Xeografia e Historia.

2. A primeira parte da proba desenvolverase nun tempo maximo de duas horas e a segunda

parte da proba desenvolverase nun tempo maximo de 90 minutos.
3. Os exercicios da proba cualificaranse entre 0 e 10 puntos cun decimal.

4. A cualificacion de cada parte da proba PEE obterase mediante a suma das cualificacions
das materias que a compofien. No caso de alumnado con exencion en Lingua Galega e
Literatura s6 computaran na primeira parte da proba as cualificacions de Lingua Castela e
Literatura e Lingua Estranxeira cursada como primeira lingua.

5. A cualificacién final sera a suma das cualificaciéns obtidas en cada parte da proba PEE.

6. A proba PEE desenvolverase mediante un procedemento que garanta o anonimato do

alumnado aspirante durante a correccion de todos os exercicios.

7. En todos os exercicios que comporien a proba valorarase a correccion das respostas e a
demostracion de conecementos; a claridade e calidade da exposicion; a coherencia e cohesién
dos contidos e a axeitada estruturacién e presentacion de cada unha das respostas aos

exercicios.
Artigo 10. Tribunal

1. Para elaborar, supervisar e avaliar a proba PEE a persoa titular da Direccién Xeral de
Ordenacion e Innovacion Educativa designara un tribunal mediante resolucién publicada no
Diario Oficial de Galicia, no portal educativo (https://www.edu.xunta.gal) e na paxina de inicio da

aplicacion informatica <<PremiosEdu>> (https://www.edu.xunta.gal/premiosedu).

O tribunal estara composto por unha/un presidenta/e, e ata un maximo de seis vogais, coa
categoria de subdirectora xeral ou subdirector xeral, xefa/e de servizo ou inspectoras/es de

educacion.

Alo presidenta/e debera ser unha subdirectora xeral ou subdirector xeral, ou unha inspectora

ou inspector de educacion.

Actuara como secretaria/o, con voz e sen voto, unha persoa funcionaria da Direccion Xeral

de Ordenacion e Innovacion Educativa.

2. O tribunal responsabilizarase da elaboracion e do desenvolvemento da proba PEE, da
correccion e cualificacion dos exercicios, da elaboracion das actas asi como da resolucion das

reclamacions que se produzan contra as cualificaciéns.

3. Para os efectos de colaboracion co tribunal na aplicacién e na correccién dos exercicios
da proba PEE, poderanse constituir comisiéns técnicas integradas por funcionarias e
funcionarios dos corpos de inspectoras/es de educacion, de catedraticas/os de ensinanza
secundaria e/ou de profesoras/es de ensino secundario, especialistas nas distintas materias

dos exercicios que componien a proba PEE.

En todo o regulado no presente precepto estarase ao previsto nos artigos 15 e seguintes da
Lei 40/2015 de 1 de outubro do Réxime Xuridico do Sector Publico.

Artigo 11. Data e lugares de realizacion da proba PEE

1. A realizacién da proba PEE tera lugar o dia 23 de xufio de 2026. A Direccion Xeral de
Ordenacion e Innovacion Educativa podera modificar a data de realizaciéon da proba PEE por

causas debidamente xustificadas mediante resolucion.

2. A proba PEE realizarase nos lugares e no horario que se daran a cofiecer mediante
resolucion publicada no portal educativo (https://www.edu.xunta.gal) e na paxina de inicio da

aplicacion informatica <<PremiosEdu>> (https://www.edu.xunta.gal/premiosedu).
Artigo 12. Publicacién das cualificacions e das reclamacions

1. O tribunal fara publicas as cualificaciéns provisionais obtidas polo alumnado presentado a
proba PEE no portal educativo (https://www.edu.xunta.gal) e na paxina de inicio da aplicacion
informatica <<PremiosEdu>> (https://www.edu.xunta.gal/premiosedu). Na dita listaxe o
alumnado aparecera ordenado alfabeticamente por apelidos e figurara a cualificacion de cada

un dos exercicios e a cualificacion final obtida.

2. O alumnado, as suas persoas representantes legais ou, no caso de menores de idade, a
sUa nai, pai ou persoas titoras legais poderan reclamar por escrito e de forma motivada contra
a cualificacion provisional obtida. Para facelo deberan presentar unha reclamacion (anexo )
no centro educativo onde realizou a matricula na proba PEE no prazo de cinco (5) dias habiles,
contados desde o dia seguinte ao da publicacion das cualificacions provisionais. Durante ese
prazo o alumnado podera solicitar a revisién da cualificacion dos seus exercicios e unha
segunda correccion, presentando unha reclamacion (anexo Ill) no centro educativo de
referencia. O citado centro educativo dirixira os escritos de reclamacion de xeito inmediato ao
Servizo de Avaliacion do Sistema Educativo ao enderezo de correo electronico
premios@edu.xunta.gal e entregara unha copia da dita reclamacién a/ao alumna/a cunha
dilixencia, asinada pola persoa secretaria do centro, onde conste a data de presentacion, a
modo de xustificante de presentacion da dita reclamacion. O dito servizo remitira as

reclamacions ao tribunal para a sua analise e resolucion.

3. O tribunal encargara a revision dos exercicios da proba PEE sobre os cales se solicitase
reclamacion a unha profesora ou profesor especialista distinto ao que realizou a primeira

correccion.

4. Para a revisién dos exercicios nos que fora presentada reclamacion o profesorado

encargado seguira o seguinte procedemento:

a) En primeiro lugar comprobara que non existen erros de calculo da cualificacion e que fora
corrixido e valorado todo o exercicio. No caso de existir error de feito ou aritmético modificarase
a cualificacién tanto a alza coma a baixa, e esta pasara a ser a cualificacion provisional

actualizada.

b) Posteriormente realizara unha segunda correccién do exercicio. A cualificacion final do
exercicio resultara da media aritmética entre a cualificacién provisional, actualizada de ser o

caso, e a cualificacién da segunda correccion.

c) No suposto de que exista entre as duas cualificacions unha diferenza de 2 puntos ou mais,
o tribunal efectuara de oficio unha terceira correccion e a cualificacion final sera a media

aritmética das tres cualificacions.

5. Finalizada a revisién dos exercicios, o tribunal fara publicas as cualificacions definitivas
obtidas polo alumnado presentado a proba PEE no portal educativo (https://www.edu.xunta.gal)
e na paxina de inicio da aplicacion informatica <<PremiosEdu>> (https://www.edu.xunta.gal/

premiosedu).

6. O tribunal, unha vez rematada a sua actuacion, debera remitir as actas, datos e o resto

de documentacién ao Servizo de Avaliacion do Sistema Educativo.
CAPITULO Il

Subvenciéns dos Premios Extraordinarios de Educacion Secundaria Obrigatoria ao

Rendemento Académico

Artigo 13. Requisitos das persoas solicitantes dos Premios Extraordinarios de Educacion

Secundaria Obrigatoria ao Rendemento Académico

As persoas solicitantes dos Premios Extraordinarios de Educacién Secundaria Obrigatoria ao
Rendemento Académico deberan cumprir o requisito establecido no artigo 4 desta orde, e

ademais:

a) Ter rematado e superado os estudos de educacidén secundaria obrigatoria no curso
2025/26 nun centro docente da Comunidade Autonoma de Galicia, seguindo o curriculo oficial

vixente nela, e ser proposta/o para o titulo na convocatoria ordinaria do dito curso.

b) Ter acadado nas cualificaciéns do conxunto dos catro cursos de educacién secundaria
obrigatoria unha nota media igual ou superior a 9. Esta nota calcularase de acordo ao
establecido na disposicion adicional segunda do Decreto 156/2022, do 15 de setembro, polo
que se establecen a ordenacion e o curriculo da educacion secundaria obrigatoria na
Comunidade Auténoma de Galicia, sen computar as cualificacions das ensinanzas de Relixién

e do Proxecto Competencial.

c) Terse presentado a proba PEE na convocatoria de 2026 e ter acadada unha cualificacion

total minima de 30 puntos.

d) Ter acadado, como minimo, unha cualificacién de 5 puntos en cada un dos exercicios da
proba PEE.

Todos os requisitos relacionados neste artigo deberan posuirse no dia en que remate o prazo

de presentacion de solicitudes.

Artigo 14. Forma, lugar e prazo de presentacion de solicitudes de participacion nos Premios

Extraordinarios de Educaciéon Secundaria Obrigatoria ao Rendemento Académico

1. As solicitudes de participacion presentaranse preferiblemente por medios electrénicos a
través do formulario normalizado (anexo V) dispofiible na aplicacion informatica
<<PremiosEdu>> (https://www.edu.xunta.gal/premiosedu/) accesible desde a sede electrénica
da Xunta de Galicia, (https://sede.xunta.gal), ou directamente desde a propia aplicacion

<<PremiosEdu>>.

Opcionalmente, poderanse presentar presencialmente en calquera dos lugares e rexistros

establecidos na normativa reguladora do procedemento administrativo comun.

Para a presentacion electrénica podera empregarse calquera dos mecanismos de identificacion
e sinatura admitidos pola sede electrénica da Xunta de Galicia, incluido o sistema de usuario e

clave Chave365 (https://sede.xunta.gal/chave365).

2. As solicitudes subscribiranas directamente as persoas interesadas con plena capacidade de

obrar ou, se é o caso, as/os representantes legais das persoas solicitantes.

3. Para a presentacion electronica deste procedemento, a sede electronica da Xunta de Galicia
dispon de instrucions de axuda que deberan ser observadas en todo momento polas persoas

solicitantes. En caso de dubida, dificultades técnicas ou necesidade de mais informacion durante o

proceso de obtencion dos formularios, poderan dirixirse ao teléfono de informacién 012 ou ao

enderezo electrénico 012@xunta.gal

Se as dubidas estan relacionadas coa presente convocatoria, poderan facer as suas consultas

no enderezo electrénico premios@edu.xunta.gal

4. O prazo de presentacion de solicitudes serd dun mes a partir do dia seguinte ao da

publicacion das listaxes de cualificacions definitivas da proba PEE da convocatoria de 2026.

Artigo 15. Comprobaciéon de datos para a solicitude de participacion nos Premios

Extraordinarios de Educaciéon Secundaria Obrigatoria ao Rendemento Académico

1. Para a tramitacion deste procedemento consultaranse automaticamente os datos
incluidos nos seguintes documentos en poder da Administracion actuante ou elaborados polas

Administracions publicas, agas que a persoa interesada se opofia & sua consulta:
a) DNI ou NIE da persoa solicitante.
b) DNI ou NIE da persoa representante.

c) Expediente académico dos estudos de educacién secundaria obrigatoria cursados pola

persoa solicitante.
d) Certificado de estar ao dia no pagamento de obrigas tributarias coa AEAT.
e) Certificado de estar ao dia do pagamento coa Seguridade Social.

f) Certificado de estar ao dia no pagamento das débedas coa Administracion publica da

Comunidade Autébnoma.
g) Consulta de inhabilitaciéns para obter subvenciéns e axudas.

2. No caso de que as persoas interesadas se opofian a consulta, deberan indicalo no

recadro correspondente habilitado no formulario correspondente e achegar os documentos.

Cando asi o esixa a normativa aplicable, solicitarase o consentimento expreso da persoa

interesada para realizar a consulta.

3. Excepcionalmente, no caso de que algunha circunstancia imposibilitase a obtencién dos
citados datos, poderaselles solicitar as persoas interesadas a presentacion dos documentos
correspondentes.

Artigo 16. Documentacion complementaria da solicitude de participacion nos Premios

(NON ESCRIBIR NO DORSO)

Extraordinarios de Educacién Secundaria Obrigatoria ao Rendemento Académico

1. As persoas interesadas que subscriban a sua solicitude de participacion mediante unha
persoa representante, agas aquelas sen capacidade plena de obrar que cursasen os seus
estudos en centros publicos ou privados que tefian todo o seu expediente recollido na base de

datos da aplicacion XADE, deberan achegar coa solicitude a seguinte documentacion:
Acreditacién da representacion por calquera medio valido en dereito.

De conformidade co artigo 28.3 da Lei 39/2015, do 1 de outubro, do procedemento
administrativo comun, non sera necesario achegar os documentos que xa fosen presentados
anteriormente pola persoa interesada ante calquera Administraciéon. Neste caso, a persoa
interesada debera indicar en que momento e ante que 6rgano administrativo presentou os ditos
documentos, que seran solicitados electronicamente a través das redes corporativas ou mediante
consulta as plataformas de intermediacién de datos ou outros sistemas electrénicos habilitados

para o efecto, agas que conste no procedemento a oposicidon expresa da persoa interesada.

De forma excepcional, se non se puidesen obter os citados documentos, podera solicitarselle

novamente & persoa interesada a sua achega.
2. A documentacion complementaria presentarase preferiblemente por medios electronicos.

Opcionalmente, as persoas interesadas poderan presentar a documentacion complementaria
presencialmente en calquera dos lugares e rexistros establecidos na normativa reguladora do

procedemento administrativo comun.

As persoas interesadas responsabilizaranse da veracidade dos documentos que presenten.
Excepcionalmente, cando a relevancia do documento no procedemento o esixa ou existan
dubidas derivadas da calidade da copia, a Administracién podera solicitar de maneira motivada o
cotexo das copias achegadas pola persoa interesada, para o que podera requirir a exhibicion do

documento ou da informacion orixinal.

3. Sempre que se realice a presentacion de documentos separadamente da solicitude
deberase indicar o cédigo e o érgano responsable do procedemento, o numero de rexistro de

entrada da solicitude e o numero de expediente, se se dispdn del.

4. No caso de que algun dos documentos a presentar de forma electrénica supere os tamanos

maximos establecidos ou tefia un formato non admitido pola sede electronica da Xunta de Galicia,

permitirase a presentacion deste de forma presencial dentro dos prazos previstos € na forma
indicada no numero anterior. A informacion actualizada sobre o tamafio maximo e os formatos

admitidos pode consultarse na sede electrénica da Xunta de Galicia.

Artigo 17. Notificacions

1. As notificacions de resoluciéns e actos administrativos efectuaranse preferentemente por
medios electronicos. As persoas interesadas poderan decidir e comunicar en calquera
momento que as notificacions sucesivas se efectien ou deixen de efectuar por medios

electronicos mediante os modelos normalizados dispofiibles.

2. A persoa solicitante debera manifestar expresamente a modalidade escollida para a
notificacion (electronica ou en papel) no formulario da solicitude de participacién. En ausencia
de manifestacion expresa, entenderase que a modalidade de notificacion escollida é a

electrénica.

3. No caso de optar pola notificacion en papel, practicarase a notificacion segundo o

establecido na normativa reguladora do procedemento administrativo comun.

4. De conformidade co artigo 45.2 da Lei 4/2019, do 17 de xullo, de administracion dixital de
Galicia, as notificacions electronicas efectuaranse mediante a comparecencia na sede
electronica da Xunta de Galicia e a través do sistema de notificacions electronicas de Galicia,
Notifica.gal. Este sistema remitiralles as persoas interesadas avisos da posta a disposicion das
notificacions na conta de correo e/ou teléfono moébil que consten na solicitude. Estes avisos
non teran, en ningun caso, efectos de notificacion efectuada e a sua falta non impedira que a

notificacion sexa considerada plenamente valida.

5. As notificacions por medios electronicos entenderanse efectuadas no momento en que se
produza o acceso ao seu contido, e rexeitadas cando transcorresen dez (10) dias naturais

desde a posta a disposicidn da notificacidén sen que se acceda ao seu contido.

6. Se o envio da natificacion electrénica non fose posible por problemas técnicos, efectuarase a
notificacion polos medios previstos na normativa reguladora do procedemento administrativo
comun.

Artigo 18. Tramites administrativos posteriores & presentacion de solicitudes

A sede electrénica da Xunta de Galicia permitelles as persoas interesadas realizar tramites
electrénicos, con posterioridade ao inicio do expediente, accedendo a Carpeta cidada da persoa
interesada. Opcionalmente, as persoas interesadas tamén poderan realizar os ditos tramites
presencialmente en calquera dos lugares e rexistros establecidos na normativa reguladora do

procedemento administrativo comun.

Artigo 19. Relacion provisional e definitiva das persoas aspirantes admitidas e excluidas ao

premio

1. O Servizo de Avaliacion do Sistema Educativo, rematado o prazo de presentacion de
solicitudes e tras examinar estas e a documentacién presentada polas persoas solicitantes,
expora a relacion provisional de solicitudes admitidas e excluidas e os motivos de exclusion, no
portal educativo (https://www.edu.xunta.gal) e na paxina de inicio da aplicacién informatica
<<PremiosEdu>> (https://www.edu.xunta.gal/premiosedu). Na relacién provisional de
solicitudes admitidas incluirase a cualificacion total e a cualificacién en cada unha das duas

partes acadada polas persoas interesadas na proba PEE da convocatoria 2026.

2. De conformidade co establecido no artigo 68 da Lei 39/2015, do 1 de outubro, cando a
solicitude non reuna algun dos datos esixidos nela, requirirase a persoa interesada para que no
prazo maximo e improrrogable de dez (10) dias emende a falla ou achegue os documentos
preceptivos con indicacién de que se non o fixer, darase por desistida da sua peticién, logo de
resolucion ditada nos termos do artigo 21 do citado texto legal. Durante ese prazo podera
emendar erros ou achegar documentacion a través do anexo V dispofible na sede electronica
da Xunta de Galicia (https://sede.xunta.gal), preferiblemente por medios electrénicos,
accedendo a Carpeta cidada da persoa interesada e achegara, se é o caso, a documentacion
necesaria. Opcionalmente, o anexo V poderase presentar presencialmente en calquera dos
lugares e rexistros establecidos na normativa reguladora do procedemento administrativo

comun.

A publicacién da relacion definitiva do alumnado admitido e excluido realizarase no portal
educativo (https://www.edu.xunta.gal) e na paxina de inicio da aplicacion informatica
<<PremiosEdu>> (https://www.edu.xunta.gal/premiosedu). Na relacion definitiva de solicitudes
admitidas incluirase a cualificacion total e a cualificacion en cada unha das duas partes acadada

polas persoas interesadas na proba PEE da convocatoria 2026.

As reclamacions entenderanse resoltas e notificadas coa publicacion da relaciéon definitiva do

alumnado admitido e excluido.
Artigo 20. Resolucion de concesion

1. Publicada a relacién definitiva do alumnado admitido e as suas cualificacions, o Servizo de
Avaliacion do Sistema Educativo elaborara a proposta de adxudicacion dos premios
extraordinarios. De acordo co artigo 2 desta orde, seleccionaranse as persoas candidatas coas
20 cualificacions totais mais altas. En caso de empate entre persoas candidatas,

consideraranse os seguintes criterios de desempate:
1°.- Mellor cualificacion da primeira parte da proba PEE.
2°.- Mellor cualificacion no primeiro exercicio da segunda parte da proba PEE.
3°.- Mellor nota media a que se refire o artigo 14.b desta orde.
4°.- Mellor nota media en 4° curso de ESO.
De persistir o empate, realizarase un sorteo.

Os resultados coas cualificacions definitivas das persoas aspirantes publicaranse no portal
educativo (https://www.edu.xunta.gal) e na paxina de inicio da aplicacion informatica

<<PremiosEdu>> (https://www.edu.xunta.gal/premiosedu).

2. A persoa titular do Servizo de Avaliacion do Sistema Educativo elevara a proposta a
persoa titular da Direccion Xeral de Ordenacion e Innovaciéon Educativa, quen emitira a
correspondente orde de adxudicacion para a sua publicaciéon no Diario Oficial de Galicia. A
relacion de alumnado premiado comunicarase a Direccion Xeral de Planificacion e Xestidon

Educativa do Ministerio de Educacién, Formacién Profesional e Deportes.

3. O prazo maximo para resolver este procedemento sera de cinco (5) meses desde o dia
seguinte ao da finalizacién do prazo de inscricién. Transcorrido o dito prazo sen que se
notificase a correspondente resolucion, a persoa interesada podera entender desestimada a

sla solicitude por silencio administrativo.
Artigo 21. Recurso

A devandita orde de adxudicacion dos premios podera ser impugnada mediante recurso

potestativo de reposicion ante a persoa titular da Conselleria de Educacién, Ciencia,

Universidades e Formacién Profesional, no prazo dun (1) mes, a partir do dia seguinte ao da data
de publicacién no Diario Oficial de Galicia, segundo o disposto nos artigos 123 e 124 da Lei
39/2015, do 1 de outubro, de procedemento administrativo comun das administraciéns publicas,
ou ben directamente mediante recurso contencioso-administrativo ante a Sala do Contencioso-
Administrativo do Tribunal Superior de Xustiza de Galicia, no prazo de dous (2) meses desde tal
publicacién, segundo prevé o artigo 46 da Lei 29/1998, do 13 de xullo, reguladora da xurisdicion

contencioso-administrativa.
Artigo 22. Obrigas das persoas beneficiarias

A presentacién da solicitude implica a aceptacién das bases desta convocatoria e, en caso

de resultar beneficiario, a obriga de:

1. Informar o 6rgano que concede o premio da obtencion doutras subvencions ou axudas
para a mesma finalidade, procedentes de calquera Administracién publica, ente publico ou

privado.

2. Non estar incurso en ningunha clase de inhabilitacion para a obtencién de axudas
previstas nos numeros 2 e 3 do artigo 10 da Lei 9/2007, do 13 de xufio, de subvenciéns de

Galicia.

3. Estar ao dia no pagamento de obrigas por reintegro de subvenciéns, conforme o artigo
10.2.g) da citada lei, e o artigo 9 do Regulamento de subvencions de Galicia, aprobado polo
Decreto 11/2009, do 8 de xaneiro, polo que se aproba o Regulamento da Lei 9/2007, do 13 de

xuno, de subvencions de Galicia.

4. Estar ao dia no cumprimento das obrigas tributarias ou fronte a Seguridade Social € non
ter pendente de pagamento ningunha débeda coa Administracién publica da Comunidade

Auténoma, conforme o artigo 10.2.e) da Lei 9/2007, do 13 de xuio, de subvenciéns de Galicia.

5. Facilitar toda a informacion que lle sexa requirida pola Intervenciéon Xeral da Comunidade
Auténoma, polo Tribunal de Contas e polo Consello de Contas, no exercicio das funcions de
fiscalizacion e control que lle competen, segundo dispén o artigo 14.1.k) da Lei 9/2007, do 3 de

xufo, de subvencions de Galicia.

6. Remitir ao Servizo de Avaliacion do Sistema Educativo o modelo 145 do imposto sobre a

renda das persoas fisicas a través da sede electronica da Xunta de Galicia

(https://sede.xunta.gal), accedendo a Carpeta cidada da persoa interesada na semana seguinte

a publicacién da orde de concesiodn dos premios no Diario Oficial de Galicia.

7. Facilitar ao Servizo de Avaliacion do Sistema Educativo a titularidade dunha conta bancaria
con 24 dixitos e declarar sobre a veracidade dos datos relativos a devandita conta en que se
ingresara, mediante transferencia bancaria, a dotacién do premio a que se refire o artigo 2.2 desta
orde, segundo o modelo de anexo VI, ha semana seguinte & publicacion da orde de concesion
dos premios no Diario Oficial de Galicia. Esta entrega efectuarase a través da sede electronica da

Xunta de Galicia (https://sede.xunta.gal), accedendo a Carpeta cidada da persoa interesada.
Artigo 23. Incumprimento, reintegros e sanciéns

1. O incumprimento das obrigacidns contidas nestas bases reguladoras, na convocatoria ou
na demais normativa aplicable, asi como das condiciéons que, no seu caso, se establezan na
resolucion de concesion, dara lugar a obrigacion da persoa beneficiaria de devolver total ou

parcialmente as subvencions percibidas, asi como os xuros de demora correspondentes.

2. Para facer efectiva a devolucién a que se refire o apartado anterior tramitarase o oportuno
procedemento de reintegro, que se axustara ao previsto no artigo 38 da Lei 9/2007, do 13 de

xufo, de subvencions de Galicia.

3. As persoas beneficiarias das subvenciéns reguladas nestas bases seralles de aplicacion o
réxime de infraccidéns e sancions previsto na Lei 9/2007, do 13 de xufo, de subvencions de

Galicia.
Artigo 24. Modificacion da orde de adxudicacion

Toda alteracion das condicidns tidas en conta para a concesién dos premios podera dar lugar
a modificacion da orde de concesién do premio, conforme o artigo 17.4 da citada Lei 9/2007, do

13 de xufo, de subvencions de Galicia.
Artigo 25. Transparencia e bo goberno

1. Debera darse cumprimento as obrigas de transparencia contidas no artigo 17 da Lei
1/2016, do 18 de xaneiro, de transparencia e bo goberno, e no artigo 15 da Lei 9/2007, do 13

de xufo, de subvenciéons de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia e bo

goberno, as persoas fisicas e xuridicas beneficiarias de subvencions estan obrigadas a

subministrar a Administracién, ao organismo ou a entidade das previstas no artigo 3.1 da Lei
1/2016, do 18 de xaneiro, a que se atopen vinculadas, logo de requirimento, toda a informacion

necesaria para o cumprimento por aquela das obrigas previstas no titulo | da citada lei.
Artigo 26. Instrucion do procedemento
O érgano instrutor do procedemento sera o Servizo de Avaliacion do Sistema Educativo.
Disposicion adicional primeira. Efectos econémicos do tribunal e das comisions técnicas

Para os efectos previstos no artigo 26 do Decreto 144/2001, o tribunal e as comisions
técnicas ateranse a categoria correspondente que determine a Direccion Xeral de Emprego

Publico e Administracion de Persoal da Conselleria de Facenda e Administracion Publica.
Disposicion adicional segunda. Publicacion na Base de datos nacional de subvencions

De conformidade co previsto nos artigos 17.3.b) e 20.8.a) da Lei 38/2003, do 17 de
novembro, xeral de subvenciéns, transmitirase a Base de datos nacional de subvencions a
informacioén requirida por esta, o texto da convocatoria para a sta publicacion na citada base e

0 seu extracto no Diario Oficial de Galicia.
Disposicion adicional terceira. Delegacion de atribucions

Aprébase a delegacion de atribucions da persoa titular da Conselleria de Educacién, Ciencia,
Universidades e Formacion Profesional na persoa titular da Direcciéon Xeral de Ordenacion e
Innovacion Educativa para resolver a concesion, denegacion, modificacion ou outras

incidencias das axudas previstas nesta orde.
Disposicion derradeira primeira. Datos persoais do alumnado aspirante

No referente a obtencion dos datos persoais do alumnado aspirante e/ou das suas persoas
representantes legais e a seguridade e confidencialidade destes, observarase o disposto no
Regulamento (UE) 2016/679 do Parlamento Europeo e do Consello, do 27 de abril, relativo a
proteccién das persoas fisicas no que respecta ao tratamento de datos persoais € o
establecido na Lei Organica 3/2018, do 5 de decembro, de proteccién de datos persoais e

garantia dos dereitos dixitais, que adapta a lexislacion espafiola o citado regulamento.

Disposicion derradeira segunda. Facultade de desenvolvemento

Autorizase a persoa titular da Direccion Xeral de Ordenacion e Innovacion Educativa para

adoptar os actos e as medidas necesarias para a aplicacion desta orde.

Disposicion derradeira terceira. Entrada en vigor

Esta orde entrara en vigor o dia seguinte ao da sua publicacion no Diario Oficial de Galicia.
Santiago de Compostela,  de de 2026
O conselleiro de Educacion, Ciencia, Universidades e Formacion Profesional
P.D. (Orde do 5.6.2024; DOG num. 114, do 13 de xufio)

Manuel Vila Lopez
Secretario xeral técnico da Conselleria de Educacion,
Ciencia,Universidades e Formacion Profesional

INSIRASE NO DOG

PROCEDEMENTO DOCUMENTO

PREMIOS EXTRAORDINARIOS DE ESO AO RENDEMENTO ACADEMICO | SOLICITUDE DE MATRICULA NA PROBA PEE

DATOS DA PERSOA SOLICITANTE

NOME PRIMEIRO APELIDO SEGUNDO APELIDO

TIPO NOME DA ViA NUM. BLOQ.
PARROQUIA LUGAR

CODIGO POSTAL ' PROVINCIA CONCELLO LOCALIDADE
TELEFONO 1 TELEFONO 2 CORREO ELECTRONICO

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO

DATOS DO CENTRO
CENTRO EN QUE CURSOU 4° DE ESO

CODIGO POSTAL  PROVINCIA CONCELLO LOCALIDADE

IES AO QUE ESTA ADSCRITO (s6 para alumnado de centros privados)
CODIGO DO CENTRO EDUCATIVO NOME DO CENTRO EDUCATIVO

PRIMEIRA LINGUA ESTRANXEIRA CURSADA (marque o cadro correspondente)
o Aleman o Francés
o Italiano o Portugués

ELIXA A OPCION CURSADA (marque o cadro correspondente)
o Matematicas A

o Matematicas B

EXENCION

A persoa aspirante comunica a exencién da materia de Lingua Galega e Literatura

ADAPTACION
A persoa aspirante solicita a valoracion de medidas de adaptacidn por necesidades especificas de apoio educativo

NIF

ANDAR

NIF

o Inglés

PORTA



CONSELLERIA DE EDUCACION,
XUNTA CIENCIA, UNIVERSIDADES E

DE GALICIA | FORMACION PROFESIONAL

ANEXO |
(continuacion)

INFORMACION BASICA SOBRE A PROTECCION DE DATOS PERSOAIS

Responsable do tratamento

Finalidades do tratamento

Lexitimacién para o tratamento

Destinatarios dos datos

Exercicio de dereitos

Contacto coa persoa delegada de pro-
teccidn de datos e mais informacion

LEXISLACION APLICABLE
Orde do __ de

correspondentes ao curso 2025/26 (cédigo de procedemento ED311D). (Diario Oficial de Galicia nimero

Xunta de Galicia. Conselleria de Educacion, Ciencia, Universidades e Formacion Profesional.

Publicacion de listaxes en paxinas web. A tramitacion administrativa que se derive da xestion deste
formulario e a actualizacion da informacion e contidos da Carpeta cidada.

O cumprimento dunha misién realizada en interese publico ou no exercicio de poderes publicos derivada
dunha competencia legalmente atribuida ao responsable do tratamento, asi como o cumprimento de
obrigas legais impostas ao dito responsable (artigos 6.1., letras c) e e) do RXPD e 8 da Lei orgdnica
3/2018, do 5 de decembro, de proteccion de datos persoais e garantia dos dereitos dixitais). En concreto,
a competencia e obrigas previstas nos preceptos basicos da Lei 38/2003, do 17 de novembro, xeral de
subvencidns, e da Lei 19/2013, do 9 de decembro, de transparencia, acceso @ informacion publica e bo
goberno, asi como na Lei 9/2007, do 13 de xufio, de subvenciéns de Galicia, na Lei 39/2015, do 1 de
outubro, do procedemento administrativo comin das Administraciéns Publicas, na Lei 1/2016, do 18 de
xaneiro, de transparencia e bo goberno, e na Lei 4/2019, do 17 de xullo, de Administracién Dixital de
Galicia.

Persoas interesadas e publico en xeral. As administracidns publicas no exercicio das stias competencias,
cando sexa necesario para a tramitacion e resolucién dos seus procedementos ou para que as persoas
interesadas poidan acceder de forma integral a informacién relativa a unha materia.

As persoas interesadas poderdn solicitar o acceso, rectificacion, oposicidn, limitacién, portabilidade e
supresion dos seus datos ou retirar, no seu caso, o consentimento outorgado a través da sede
electrénica da Xunta de Galicia ou nos lugares e rexistros establecidos na normativa reguladora do
procedemento administrativo comun, segundo se recolle en https://www.xunta.gal/exercicio-de-dereitos

https://www.xunta.gal/informacion-xeral-proteccion-datos

de 2026 pola que se convocan os Premios Extraordinarios de Educacién Secundaria Obrigatoria ao Rendemento Académico

do __ de 2026)

—_

SINATURA DA PERSOA SOLICITANTE OU REPRESENTANTE

Lugar e data

de de

Xacobeo (& 2027

PROCEDEMENTO DOCUMENTO

PREMIOS EXTRAORDINARIOS DE ESO AO RENDEMENTO ACADEMICO | CORRECCION DE ERROS NA MATRICULA NA PROBA PEE

DATOS DA PERSOA SOLICITANTE
NOME PRIMEIRO APELIDO SEGUNDO APELIDO NIF

E, NA SUA REPRESENTACION
NOME/RAZ()N SOCIAL PRIMEIRO APELIDO SEGUNDO APELIDO NIF

PRESENTA, de acordo co previsto no artigo 7.2 da orde de convocatoria, reclamacion contra as relaciéns provisionais de solicitudes de matricula
admitidas e excluidas:

Motivo da reclamacién:

SINATURA DA PERSOA SOLICITANTE OU REPRESENTANTE

Lugar e data

de de

Xacobeo (& 2027

PROCEDEMENTO DOCUMENTO

PREMIOS EXTRAORDINARIOS DE ESO AO RENDEMENTO ACADEMICO | RECLAMACION AS CUALIFICACIONS PROVISIONAIS DA PROBA PEE

DATOS DA PERSOA SOLICITANTE
NOME PRIMEIRO APELIDO SEGUNDO APELIDO NIF

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO NIF

PRESENTA, de acordo co previsto no artigo 12.2 da orde de convocatoria, reclamacion contra a cualificacién obtida na(s) materia(s) de:
o Lingua Galega e Literatura

o  Lingua Castela e Literatura
o Lingua Estranxeira

o  Xeografia e Historia

o  Matemdticas A

o Matematicas B

Motivo da reclamacion:

SINATURA DA PERSOA SOLICITANTE OU REPRESENTANTE

Lugar e data

Xacobeo (4 2027



